Оспанова Гулден  Абибулловна                                                                                            Қарағанды қаласының №3" Гимназия ҚММ "  2-санатты Бастауыш сынып мұғалімі.                     
Бастауышым  шамшырақ – балғын бөбек балбұлақ!
БАСТАУЫШЫМ БАЛБҰЛАҒЫМ
(Бастауыш сыныппен қоштасу кешінің, сценарийі)
Мақсаты: 1. Білімнің сара жолы бастауыштан басталатынын, бастауышта алған білімнің негіз болып қаланатынына көз жеткізу.

2. Бастауыш сыныбымен, алғаш қолына қалам ұстатқан алғашқы ұстазымен қоштаса отырып, орта буында дәріс беретін ұстаздармен таныстыру,әр баланың ерекшелігін таныта отырып, сәт – сапар тілеу.3.Білім берер ордасы- мектепті, ұстаздарын құрметтеп, білімге деген құштарлғын арттыру.Өз Отанынының адал ұлы мен қызы болуға тәрбиелеу.
Көрнекілігі: «Шуағын төккен 4 жыл» фотомонтажы. Слайдтар.

Қанатты сөздер мен тақырып.
Мұғалімнің кіріспе сөзі:
Бұл оқу тамақ болар қарны ашқанда,

Жол табар қараңғыда адасқанда .

Мал озбас біле білсең білім озар,

Ақыры керек болар бір сасқанда – деп Міржақып ақын айтпақшы, тарыдай болып кіріп, ақыл ойлары толысып, оң мен солын танып жақсы мен жаманды айыра білуді үйренген шәкірттерімнің  ұйымдастыруымен өткізілгелі отырған « Бастауышым балбұлағым» мерекесін бастауға рұқсат етіңіздер!

Бүгінгі күн осында отырған бәріміз үшін ерекше күн. Оның ерекшелігі, осыдан 4 жыл бұрын мектеп табалдырығын жүрексіне аттаған балаларыңыз білімнің негізі болатын бастауышта оқып, білім алып, қанаттарын қатайтып бастауыш сыныппен қоштасқалы отыр. 
Бесіктегі баланың,

Күлгенін көрген - бір мұрат.

Алдына түсіп ананың.

Жүргенін көрген- бір мұрат – дегендей, бастауыш сыныпты бітіріп, ортаңғы буынға өту бұл да бір үлкен белес.  
    Олай болса, кезекті осы балалардың өнеріне берейік.
(Көңілді музыка ойнап тұрады)  Ортаға ертекші шығады:
Ерте, ерте ерте ме екен, әлде мүлде келер күн бе екен, әлемде мектеп деген мықты патшалық болса керек. Оның тұрғындары сондай ақылды, білімді, өнерлі болыпты. Ол патшалыққа жамандық атаулы мүлде жоламаған екен. Ол патшалық үш хандықтан тұрады екен. Ең кіші «Балбұлақ» хандығында кішкене бүлдіршіндер өмір сүріпті. Тәп - тәтті бүлдіршіндер кез келген мейманды тәтті қылықтарымен баурап алады екен. Уақыт өте келе 10 жасқа толған «балбұлақтықтар» «Орталық» хандыққа өтеді. Ол хандықта алған білімдерін жалғап, сапалы білім мен өнерге баулитын Жоғары хандығына өтіп отырыпты. Бүгін міне, 2018 жылдың 19 мамыры да айтулы күн болып қалмақ. Дәл осы күні «Балбұлақ» хан өзінің үлкен ағасына қонаққа келген болатын.
Орта буын хандығының патшасы:
Пай, пай, қош келдің бауырым!
Бастауыш патшалығының ханшайымы:
Қош көрдім, ағатай! Өзіңді сағынған екенмін. Кел төс қағыстырып амандассам деп едім.
Орталық хан: Әрине, еркем! Кел, кел.
(Екеуі құшақтасып амандасады)
Балбұлақ хан: Аға, менің хандығымнан тағы бір қарлығаштарым ұшқалы отыр. Ақ батамды тілеп, сенің хандығыңа өткелі отырған бүлдіршіндерімнің жұмысымен келген едім. 2014 жылы тарыдай болып мектеп табалдырығын аттаған кішкене бүлдіршіндер бүгін міне ақыл – ойлары толысып, оң мен солын танып, жақсы мен жаманды ажырыта алатын шәкірт болды.
Орталық хан:
Е, бауырым, уақыт деген сиқыршы ғой! Міне көзді ашып – жұмғанша кешегі кішкене бүлдіршіндер де есейген екен. Сенің хандығыңнан келген барлық балаларға өте разымын. Десек те, сен білесің, менің хандығыма өту оңай емес, мен хандығыма өнерлі, білімді шығармашыл балаларды қабылдаймын.

Балбұлақ хан:
Аға, жылдағы дәстүрді бұзбағым жоқ! Ендеше сол балалардың өнері мен білімін көрсетер сәтте келген екен. Ал, ендеше менің балаларым сынақтан өтуге дайын .

Вальс билеп барлық балалар ортаға шығады
1-оқушы:  
Армысыздар, мұғалімдер әз жандар! 

Білім іздеп инемен құдық қазғандар, 

Сан ұрпақты тәрбиелеп оқытқан, 

Өмір деген үлкен жолда тарландар, 
2-оқушы
Бүгін міне қоштасады бастауышпен балбұлақ, 
Әніменен жырына, тарландарым сал құлақ, 

Кеше сәби, бүгін міне, жас ұлан. 

Лаулап жансын болашағың шамшырақ. 
3-оқушы:   
Қош келіпсіз, ақ жаулықты аналар, 

Жүздеріңнен мейірім мен нұр тамар. 

Алдарыңызда жауқазындай құлпырған, 

Біз алаңсыз балғын шақты балалар. 
4-оқушы
Армысыздар  әжелер мен аталар

Ұрпағыңыз күнде өзіңнен бата алар.

Ел дәстүрін мәңгі сыйлап оқы деп,

Үйреткенғой Абай, Ыбырай бабалар
5-оқушы
Қош келіпсіз, өр тұлғалы әкелер, 

Қыран құстай болашағын мәпелер. 

Бүгін, міне бастауышпен қоштасады, 

Азамат боп, кешегі сәби-еркелер.
6-оқушы: 

Армысыздар жас достар,
Болашаққа жол бастар.
Білім деген ғажаптың,
Келешегі қазақтың,
Басталады біздерден.
7-оқушы 

Қоштасу тойын бастайық,
Ән мен биге басайық.
Өнерімізді көрсетіп,
Құрметіне бұл тойдың.
Ән мен шашу шашайық.

Хор: Бота Бисенова  «Мектебім»
Көрініс: «Пәндер айтысы»  пәндер бір-бірімен дауласып айқай-шу шығарып жатады
Математика: Достар,  жүріңдер.  Ғылымға барып ақыл – кеңес алып, даудың төрелігін сұрайық.
Ғылым: Бұл не айқай, бұл не шу?
Математика (тізерлеп амандасып, қолын көкірек тұсына қойып):
- Ғылым аға, біз пәндер сізден бір даудың төрелігін сұрай келдік.
Ғылым:  Ал ендеше, баяндаңдар не дау бұл?
Математика: Қымбатты мәртебелім, өмірде менің орным ерекше. Өйткені адам баласына керегі мен. Мен есеп болмасам, адамдар сағатты, сауданы, жерді т. б. ғалымдар есебін қалай есептей алады.
Ана тілі: Жоқ, Мәртебелі Ғылым, адам баласы ана тілі болмаса тілдік  қоры, тіл байлығы, сөйлеу, тілдесу мәнін білмес еді.
Қазақ тілі (жүгіне отырып, қолы көкірек тұсында):
- Қазақ тілі болмаса дауысты, дауыссыз дыбыстарды айыра алмас еді. Қазақ тілінде қанша әріп барын да білмес еді. Буын, жұрнақты ажырата алмас еді. Мемлекеттік тілде еркін сөйлей де алмас еді.
Ағылшын тілі:
- Тоқтаныз, Қазақ тілі. Сен осылай сайрап тұрғанда мен де қарап қалмаспын. Әлемде үш тұғырлы тіл жайлағанда ағылшын тілінің орны ерекше. Өйткені, мен арқылы компьютер, бүкіл дүние жүзі ғаламторға еркін самғай алады.
Орыс тілі (басын иіп): Ғылым тақсыр, менің де  айтар датым бар. Орыс тілі болмаса, қалайша ол үш түрлі тіл болмақ? Мен арқылы адамзат баласы сөз мәтінің аударып, ресми тілде сөйлеп, орыс тіліндегі көптеген кітап қоры арқылы білімін шыңдап жатыр емес пе?
Дүниетану:
- Ал, мен арқылы адамзат баласы таза ауада дем алып, денсаулығын нығайтып, табиғат аясында тынығып, салауатты өмір салтын құра алады. Мен оларға таза ауа беру арқылы ерекшемін. Менсіз сіздердің күндеріңіз не болмақ?
Дене тәрбиесі (спорттық қимыл көрсетіп):
- Қымбатты достар, барлығыңның сөздеріңді тыңдап мен бір ойға калдым. Сіздер айтқан құбылыстарды іске асыру үшін ең алдымен дене қозғалысы ширақ, шымыр болу керек қой.
Ғылым: Өнер, сен неге үнсіз қалдың?
Өнер: Мен достарымның сөзін тыңдап қайран қалып тұрмын. Ақыры бір - бірімізбен байланысты екенбіз деп сабырлықпен әдеп сақтап тұрған жайым бар. Олай болса, адам баласына тазалық, әдептілік, мәдениетті сөйлеу, сыпайы, тәртіпті, үлгілі болуды қалаймын.
Ғылым: Барлығынның жауаптарынды тыңдадым. Десек те өмірде адам баласына әрқайсыңның керекті екендерінді ескертемін. Сондықтан «Біріміз – бәріміз үшін, бәріміз – біріміз үшін» деген ұранды қағида етіп, татулықпен тарқасайық,  достар. Мінекей осы  пәндерді оқытып, білім нәрімен сусындататын кім бізді? Әрине ол біздің ұстаздарымыз. 

1__________:  Ұстаз еңбегі - ұлы еңбек. Сондықтан да ұлы ақын Абайдың:      
                        Ақырын жүріп анық бас,

                              Еңбегің кетпес далаға

                              Ұстаздық еткен жалықпас


                             Үйретуден балаға, - деп айтуында терең ой жатыр.     
   Олай болса, келесі бөліміміз: «Ұстаз ұлағаты» деп аталады.
2-__________ Ұстаз! Осы бір сөздің өзінде қаншама мән мағына, күш құдыреті қасиетті ұғым жатыр. Ұстаз алдынан өтпейтін ешкім жоқ. «Жақсы мұғалім - мектептің жүрегі» - деген Ы. Алтынсарин атамыз. Жүрексіз өмір болмаса, мұғалімсіз білімнің, тәрбиенің іске аспайтыны белгілі. 
3- _________________       Есімде ұстаздың алғаш қарсы алғаны. 

Айқара есік ашып тастағаны. 

Бір мереке думан боп осы маңда. 

Жетелеп бір сыныпқа алып барғаны. 

Енді міне, сағымдай боп өте шықты. 

Төрт жыл уақыт аз ба екен, кім біліпті 

Ұстаз ана жасады мына бізден 

Ел таңғалар азамат бір-бір мықты.  
  Шексіз алғысымызды айта отырып, жеке құндылықтарыңызды бағалап  әр-түрлі номинацияларда  ұстаздар сіздерді құттықтаймыз! 
4__________: «Ең шырайлы және сымбатты» номинациясымен ұстаздардың ұстазы, мектеп директоры Мукашева Бибіткүл Ұзақбаевна  марапатталады. 

                                     Ұстаз болу – жүректің батырлығы


Ұстаз болу – сезімнің ақындығы,


Ұстаз болу – мінездің күн шуағы,


Азбайтұғын адамның алтындығы.  

Дей отырып, мына шоқ гүлдерді өзіңізге табыстап сізден құттықтау сөз сұраймыз.  Мукашева Бибіткүл Ұзақбаевнаға беріледі.   (Гүл ұсынады)
5-____________ «Қамқор және мейірімді» номинациясымен оқу ісінің меңгерушілері      марапатталады.(гүл беріледі)
 

                        Завучу от нас поклон. 

                                    Кто из нас в Вас не влюблен?

Вы душевны и добры, и при этом так умны 

Знайте, мы уважаем Вас   

Выпускной четвертый класс! 
6-__________: «Ұйымдастырушылық қабілеті» номинациясымен тәрбие ісінің меңгерушілері Маржан Набиевна мен Айжан Төлеубековна  марапатталады.
                        Қыр-сырын зерттеп мектептің

                        Ұлылығын айтып бабамның

                       Өнеге,  тәрбие беретін

                       Апайларға мың рахмет.   
7-__________  «Көп  тілді» номинациясымен орыс тілі және ағылшын тілі пән мұғалімдері  Ирина Сергеевна  мен  Айым Газизовна  марапатталады.
                          Айтыңдаршы таласы бар оған кім?

                          Еленуде бізге істеген еңбегің 

                         Айтамыз алғыс сізге мың

                         Орыс тілін, ағылшын тілін  жақсы меңгердім
8-__________ «Тәні саудың, дені сау» номинациясымен дене шынықтыру пәнінің мұғалімі Бақытгүл Қабыкеновна       марапатталады.
 

Спорттан талай шәкірт даярлады,



Шәкіртіне бәрін берді, аямады, 



Әзілі бірге жүрер өзімен 

    
     Бакытгул апай  форма болмаса аямайды.
9. _______ «уважаемый лекарь» номинациясымен мектеп медбикесі
                     "Важней всего здоровье в доме!"
                           ............ А остальное суета!
                           Есть в нашей школе, 
                          ............ есть в нашей школе
                            По божьей милости СЕСТРА!
                           Бывает боль приносит горе...
                            .........И на душе щемит тоска!
                            Забудешь всё-спешит на помощь
                        ...С лекарством наша медсестра!
                           Так день за днём
                             ............. звонками мерит
                             Судьбу добрейший человечек! 
                   И не лекарство, а доверие...
                           ....И доброта нам душу лечат!
 
10-__________               Әріптерді үйретіп,

Жақын болған кім бізге?

Жамандықтан жиреніп, 

Ақын болған кім бізге? 

Десек, ол жан - мұғалім 

Қапастағы елдердің 

Мұңын айтқан кім бізге? 

Көрікті сан жерлердің, 

Сырын айтқан кім бізге? 

Рахмет, саған мұғалім!
Хор: «Ұстазым»  

Тельман Шыңғыс_______________________________ 

 - балалар айтыңдаршы біздің мерекеге келген қонақтар біз жайлы білгілері келіп отырған шығар, өзімізді таныстыра кетсек артық болмас еді.......
________: 4 сыныпты 24 бала бітіргелі отыр
________:Сыныптың орта жасы- 9 – 10  жас
________: Бойлары -130    см
________: салмақтары - 30  кг
________:4 жылда әр бала 15 см-ге өсті
________:4 кг салмақ қосты.
________: сынып оқушылары көңілді, қайырымды, өте тәртіпті
________: 14 қыз бен 10 ұл, 4 оқу озаты мен 9 екпінді
- 4 жыл бойы білімнің қиын баспалдағын басып, мыңдаған сабақтар оқыды.
-ондаған ережелер жатталып, жүздеген есептер мен мыңдаған мысалдар шешілді.
- басымызға көптеген ғылыми түсініктер қалыптасып, ал кейбіреуі әлі де сыймай жатыр
- үй тапсырмасын орындауға кеткен уақытты есептемегенде мыңдаған сағатымыз партада отырумен өтіпті.
- 6560 дәптер жазып тастаппыз
- қосымша парақтарды айтсаңшы
- шпаргалканы ма.
-- 4 жылда 6600 қоңырау соғылды. 4 жыл еңбектендік. 
-Ал  ол  дегеніміз  - 2 904 сабақ 
- 102 сынып сағаты
- 2 433 шулы, көңілді үзілістер 
- тау-тау оқылған кітап беттері 
- реніштер мен қуаныштар, қызықты  оқиғалар. 
Оқушылар хормен : Бұған тек  әлділер  ғана  шыдайды. 
_______: десек те біздің сыныпта ешкім екінші жылға оқуға қалған жоқ қой,тек басқа мектепке ауысқандары болмаса
_______: олар кімдер?
________: - Дарьия, Айсұлтан, Сабина, Әбәлмансұр, Адиль

Осы бізбен 1-2 сыныпта бірге оқыған достарымыз бізге бүгін қонаққа келген сол достарымызда ортаға шақырғымыз келіп отыр; 
11-______________  Иә осыдан 4 жыл бұрын, біз 6 жастағы сәби - балалар сөмкемізді зорға көтеріп,  мектеп табалдырығын жасқана аттаған едік.   Енді міне сауатымызды ашып, білім негізін қалаған бастауыш мектеппен қоштасып, орта буын қатарына қосылғалы тұрмыз.
12-_____________ Иә, міне сағымдай өте шыққан 4 жыл ішінде біздің ұстаз анамыз сауатты, тәрбиелі, өнегелі азамат етіп шығарды және де біздің жамандығымызды жасырып, жақсылығымызды асырып жүрген біздің ата - анамыз. Қатарымыздың теңі болып, тамағымыз тоқ, көйлегіміздің көк болып жүруі де сол кісілердің арқасы. Ендеше ата-аналарымызға өз жылы лебіздерімізді білдірейік.
13-__________   Дүниеге әкелген, ол да сесің анашың,
                            Ақ сүт беріп өсірген, ол да сесің анашың.
                            Тіл алмасақ кешірген, ол да сесің анашың,
                             Мәпелеген баласын, аман болсын анашым!

14-__________      Кеудемнен сезім селі ақтарылсын,
                              Болармын күні ертең - ақ мақтанышың.
                              Білім алып, тер төгем, еңбек етем,
                               Өзіңнің сеніміңді ақтау үшін!
15-___________:   Құрметті  ата-аналар , ұстаздар,

     Жақсы шәкірт  азамат  атанады.

     Халқына, ата-анадан  бата алады.

     Ұрпағына  айтсын  деп ақ  тілегін

      Ортаға  шақырайық ата-ананы – деп

      Ата-аналарға  тілек кезегін  береміз.

Ата-аналардың құттықтау сөзі:

Мұғалім: Ата-анаға алғыс жариялайды.

Меркешева Айғаным «Ата-анаға»

 __________: Осы уақытқа дейін барын беріп нәрін берірген, өз баласынан кем көрмей, тең көрген Білім негізін бойымызға сусындатып, , орта буынға аттандырғалы отырған Гүлден Абибуллақызынада айтар алғысымыз шексіз

                                   Әлі есімде мектепке келгеніміз, 

Келгеніміз, сыныпқа енгеніміз. 

Жасқаншақтап, таңырқап тұрған шақта. 

Өзің болдың ұстазым сенгеніміз! 

Ұқсаттың ба сіз бізді балаңызға, 

Ұқсатып ек, біз сізді анамызға. 

Жақын тарттың, біртіндеп бауыр бастық. 

Жүргеніңді ұнатып арамызда.

Жадыраған жаздай жылы жаны бар, 

Жақсылықтың шырағы боп жағылар. 

Қадірлі ұстаз гүлмен бірге жолдаған 

Шәкіртіңнің жүрек сөзін қабыл ал.
 Хор: «Ақ көгершін»
Мұғалім: Осымен «Бастауышым - балбұлағым» атты кешіміз аяқталды. Зейін қойып тыңдағандарыңыз үшін шексіз алғысымызды білдіреміз. 5 сыныпта жетекшілік ететін аяулы ұстаз  - Әлия Жұмабековнаны шақырып балаларды шығарып салайық   
Аттанарда ұрпағым бақ жолына, 

Түссін деп тура нақ жолына, 

Арнайы ақ матадан жол төседік, 

	Ырым ғып түлектердің Ақ жолына!


